
bhUmistotram

பூ⁴மிஸ்தோத்ரம்

பூ⁴மிஸ்தோத்ரவர்ணநம் ।
நாரத³ உவாச -

தே³வ்யா நிமேஷமாத்ரேண ப்³ரஹ்மண: பாத ஏவ ச ।
தஸ்ய பாத: ப்ராக்ரு’திக: ப்ரலய: பரிகீர்தித: ॥ 1॥
ப்ரலயே ப்ராக்ரு’தே சோக்தா தத்ராத்³ரு’ஷ்டா வஸுந்த⁴ரா ।
ஜலப்லுதாநி விஶ்வாநி ஸர்வே லீநா: பராத்மநி ॥ 2॥
வஸுந்த⁴ரா திரோபூ⁴தா குத்ர வா ஸா ச திஷ்ட²தி ।
ஸ்ரு’ஷ்டேர்விதா⁴நஸமயே ஸாவிர்பூ⁴தா கத²ம் புந: ॥ 3॥
கத²ம் ப³பூ⁴வ ஸா த⁴ந்யா மாந்யா ஸர்வாஶ்ரயா ஜயா ।
தஸ்யாஶ்ச ஜந்மகத²நம் வத³ மங்க³ளகாரணம் ॥ 4॥
ஶ்ரீநாராயண உவாச -

ஸர்வாதி³ஸ்ரு’ஷ்டௌ ஸர்வேஷாம் ஜந்ம தே³வ்யா இதி ஶ்ருதி: ।
ஆவிர்பா⁴வஸ்திரோபா⁴வ:ஸர்வேஷு ப்ரலயேஷு ச ॥ 5॥
ஶ்ரூயதாம் வஸுதா⁴ஜந்ம ஸர்வமங்க³ளகாரணம் ।
விக்⁴நநிக்⁴நகரம் பாபநாஶநம் புண்யவர்த⁴நம் ॥ 6॥
அஹோ கேசித்³வத³ந்தீதி மது⁴கைடப⁴மேத³ஸா ।
ப³பூ⁴வ வஸுதா⁴ த⁴ந்யா தத்³விருத்³த⁴மத: ஶ‍்ரு’ணு ॥ 7॥
ஊசதுஸ்தௌ புரா விஷ்ணும் துஷ்டௌ யுத்³தே⁴ந தேஜஸா ।
ஆவாம் வத்⁴யௌ ந யத்ரோர்வீ பாத²ஸா ஸம்வ்ரு’தேதி ச ॥ 8॥
தயோர்ஜீவநகாலே ந ப்ரத்யக்ஷா ஸாப⁴வத்ஸ்பு²டம் ।
ததோ ப³பூ⁴வ மேத³ஶ்ச மரணாநந்தரம் தயோ: ॥ 9॥
மேதி³நீதி ச விக்²யாதேத்யுக்தமேதந்மதம் ஶ‍்ரு’ணு ।
ஜலதௌ⁴தா க்ரு’தா பூர்வம் வர்தி⁴தா மேத³ஸா யத: ॥ 10॥

பூ⁴மிஸ்தோத்ரம்

கத²யாமி தே தஜ்ஜந்ம ஸார்த²கம் ஸர்வமங்க³ளம் ।
புரா ஶ்ருதம் யச்ச்²ருத்யுக்தம் த⁴ர்மவக்த்ராச்ச புஷ்கரே ॥ 11॥
மஹாவிராட்ஶரீரஸ்ய ஜலஸ்த²ஸ்ய சிரம் ஸ்பு²டம் ।
மநோ ப³பூ⁴வ காலேந ஸர்வாங்க³வ்யாபகம் த்⁴ருவம் ॥ 12॥
தச்ச ப்ரவிஷ்டம் ஸர்வேஷாம் தல்லோம்நாம் விவரேஷு ச ।
காலேந மஹதா பஶ்சாத்³ ப³பூ⁴வ வஸுதா⁴ முநே ॥ 13॥
ப்ரத்யேகம் ப்ரதிலோம்நாம் ச கூபேஷு ஸம்ஸ்தி²தா ஸதா³ ।
ஆவிர்பூ⁴தா திரோபூ⁴தா ஸஜலா ச புந: புந: ॥ 14॥
ஆவிர்பூ⁴தா ஸ்ரு’ஷ்டிகாலே தஜ்ஜலோபர்யுபஸ்தி²தா ।
ப்ரலயே ச திரோபூ⁴தா ஜலஸ்யாப்⁴யந்தரே ஸ்தி²தா ॥ 15॥
ப்ரதிவிஶ்வேஷு வஸுதா⁴ ஶைலகாநநஸம்யுதா ।
ஸப்தஸாக³ரஸம்யுக்தா ஸப்தத்³வீபஸமந்விதா ॥ 16॥
ஹேமாத்³ரிமேருஸம்யுக்தா க்³ரஹசந்த்³ரார்கஸம்யுதா ।
ப்³ரஹ்மவிஷ்ணுஶிவாத்³யைஶ்ச ஸுரைர்லோகைஸ்ததா³ஜ்ஞயா ॥ 17॥
புண்யதீர்த²ஸமாயுக்தா புண்யபா⁴ரதஸம்யுதா ।
காஞ்சநீபூ⁴மிஸம்யுக்தா ஸப்தஸ்வர்க³ஸமந்விதா ॥ 18॥
பாதாலஸப்தம் தத³த⁴ஸ்ததூ³ர்த்⁴வம் ப்³ரஹ்மலோகத: ।
த்⁴ருவலோகஶ்ச தத்ரைவ ஸர்வம் விஶ்வம் ச தத்ர வை ॥ 19॥
ஏவம் ஸர்வாணி விஶ்வாநி ப்ரு’தி²வ்யாம் நிர்மிதாநி ச ।
நஶ்வராணி ச விஶ்வாநி ஸர்வாணி க்ரு’த்ரிமாணி வை ॥ 20॥
ப்ரலயே ப்ராக்ரு’தே சைவ ப்³ரஹ்மணஶ்ச நிபாதநே ।
மஹாவிராடா³தி³ஸ்ரு’ஷ்டௌ ஸ்ரு’ஷ்ட: க்ரு’ஷ்ணேந சாத்மநா ॥ 21॥
நித்யௌ ச ஸ்தி²திப்ரலயௌ காஷ்டா²காலேஶ்வரை:ஸஹ ।
நித்யாதி⁴ஷ்டா²த்ரு’தே³வீ ஸா வாராஹே பூஜிதா ஸுரை: ॥ 22॥
முநிபி⁴ர்மநுபி⁴ர்விப்ரைர்க³ந்த⁴ர்வாதி³பி⁴ரேவ ச ।
விஷ்ணோர்வராஹரூபஸ்ய பத்நீ ஸா ஶ்ருதிஸம்மதா ॥ 23॥
தத்புத்ரோ மங்க³ளோ ஜ்ஞேயோ க⁴டேஶோ மங்க³ளாத்மஜ: ।
நாரத³ உவாச -

பூஜிதா கேந ருபேண வாராஹே ச ஸுரைர்மஹீ ॥ 24॥
வாராஹே சைவ வாராஹீ ஸர்வை:ஸர்வாஶ்ரயா ஸதீ ।
மூலப்ரக்ரு’திஸம்பூ⁴தா பஞ்சீகரணமார்க³த: ॥ 25॥
தஸ்யா: பூஜாவிதா⁴நம் சாப்யத⁴ஶ்சோர்த்⁴வமநேகஶ: ।
மங்க³ளம் மங்க³ளஸ்யாபி ஜந்ம வாஸம் வத³ ப்ரபோ⁴ ॥ 26॥
ஶ்ரீநாராயண உவாச -

வாராஹே ச வராஹஶ்ச ப்³ரஹ்மணா ஸம்ஸ்துத: புரா ।
உத்³த³தா⁴ர மஹீம் ஹத்வா ஹிரண்யாக்ஷம் ரஸாதலம் ॥ 27॥
ஜலே தாம் ஸ்தா²பயாமாஸ பத்³மபத்ரம் யதா²ஹ்ரு’தே³ ।
தத்ரைவ நிர்மமே ப்³ரஹ்மா விஶ்வம் ஸர்வம் மநோஹரம் ॥ 28॥
த்³ரு’ஷ்ட்வா தத³தி⁴தே³வீம் ச ஸகாமாம் காமுகோ ஹரி: ।
வராஹரூபீ ப⁴க³வாந் கோடிஸூர்யஸமப்ரப: ⁴ ॥ 29॥
க்ரு’த்வா ரதிகலாம் ஸர்வாம் மூர்திம் ச ஸுமநோஹராம் ।
க்ரீடா³ஞ்சகார ரஹஸி தி³வ்யவர்ஷமஹர்நிஶம் ॥ 30॥
ஸுக²ஸம்போ⁴க³ஸம்ஸ்பர்ஶாந்மூர்ச்சா²ம் ஸம்ப்ராப ஸுந்த³ரீ ।
வித³க்³தா⁴யா வித³க்³தே⁴ந ஸங்க³மோऽதிஸுக²ப்ரத:³ ॥ 31॥
விஷ்ணுஸ்தத³ங்க³ஸம்ஶ்லேஷாத்³ பு³பு³தே⁴ ந தி³வாநிஶம் ।
வர்ஷாந்தே சேதநாம் ப்ராப்ய காமீ தத்யாஜ காமுகீம் ॥ 32॥
பூர்வரூபம் வராஹம் ச த³தா⁴ர ஸ ச லீலயா ।
பூஜாஞ்சகார தாம் தே³வீம் த்⁴யாத்வா ச த⁴ரணீம் ஸதீம் ॥ 33॥
தூ⁴பைர்தீ³பைஶ்ச நைவேத்³யை:ஸிந்தூ³ரைரநுலேபநை: ।
வஸ்த்ரை: புஷ்பைஶ்ச ப³லிபி: ⁴ ஸம்பூஜ்யோவாச தாம் ஹரி: ॥ 34॥
ஶ்ரீப⁴க³வாநுவாச -

ஸர்வாதா⁴ரா ப⁴வ ஶுபே⁴ ஸர்வை:ஸம்பூஜிதா ஸுக²ம் ।
முநிபி⁴ர்மநுபி⁴ர்தே³வை:ஸித்³தை⁴ஶ்ச தா³நவாதி³பி: ⁴ ॥ 35॥
அம்பு³வாசீத்யாக³தி³நே க்³ரு’ஹாரம்பே⁴ ப்ரவேஶநே ।
வாபீதடா³கா³ரம்பே⁴ ச க்³ரு’ஹே ச க்ரு’ஷிகர்மணி ॥ 36॥
தவ பூஜாம் கரிஷ்யந்தி மத்³வரேண ஸுராத³ய: ।

மூடா⁴ யே ந கரிஷ்யந்தி யாஸ்யந்தி நரகம் ச தே ॥ 37॥
வஸுதோ⁴வாச -

வஹாமி ஸர்வம் வாராஹரூபேணாஹம் தவாஜ்ஞயா ।
லீலாமாத்ரேண ப⁴க³வந் விஶ்வம் ச ஸசராசரம் ॥ 38॥
முக்தாம் ஶுக்திம் ஹரேரர்சாம் ஶிவலிங்க³ம் ஶிவாம் ததா² ।
ஶங்க²ம் ப்ரதீ³பம் யந்த்ரம் ச மாணிக்யம் ஹீரகம் ததா² ॥ 39॥
யஜ்ஞஸூத்ரம் ச புஷ்பம் ச புஸ்தகம் துளஸீத³லம் ।
ஜபமாலாம் புஷ்பமாலாம் கர்பூரம் ச ஸுவர்ணகம் ॥ 40॥
கோ³ரோசநம் சந்த³நம் ச ஶாலக்³ராமஜலம் ததா² ।
ஏதாந்வோடு³மஶக்தாஹம் க்லிஷ்டா ச ப⁴க³வஞ்ச்²ரு’ணு ॥ 41॥
ஶ்ரீப⁴க³வாநுவாச -

த்³ரவ்யாண்யேதாநி யே மூடா⁴ அர்பயிஷ்யந்தி ஸுந்த³ரி ।
யாஸ்யந்தி காலஸூத்ரம் தே தி³வ்யம் வர்ஷஶதம் த்வயி ॥ 42॥
இத்யேவமுக்த்வா ப⁴க³வாந் விரராம ச நாரத³ ।
ப³பூ⁴வ தேந க³ர்பே⁴ண தேஜஸ்வீ மங்க³ளக்³ரஹ: ॥ 43॥
பூஜாஞ்சக்ரு: ப்ரு’தி²வ்யாஶ்ச தே ஸர்வே சாஜ்ஞயா ஹரே: ।
கண்வஶாகோ²க்தத்⁴யாநேந துஷ்டுவுஶ்ச ஸ்தவேந தே ॥ 44॥
த³து³ர்மூலேந மந்த்ரேண நைவேத்³யாதி³கமேவ ச ।
ஸம்ஸ்துதா த்ரிஷு லோகேஷு பூஜிதா ஸா ப³பூ⁴வ ஹ ॥ 45॥
நாரத³ உவாச -

கிம் த்⁴யாநம் ஸ்தவநம் தஸ்யா மூலமந்த்ரம் ச கிம் வத³ ।
கூ³ட⁴ம் ஸர்வபுராணேஷு ஶ்ரோதும் கௌதூஹலம் மம ॥ 46॥
ஶ்ரீநாராயண உவாச -

ஆதௌ³ ச ப்ரு’தி²வீ தே³வீ வராஹேண ச பூஜிதா ।
ததோ ஹி ப்³ரஹ்மணா பஶ்சாம்ரு’ஜிதா ப்ரு’தி²வீ ததா³ ॥ 47॥
தத:ஸர்வைர்முநீந்த்³ரைஶ்ச மநுபி⁴ர்மாநவாதி³பி: ⁴ ।
த்⁴யாநம் ச ஸ்தவநம் மந்த்ரம் ஶ‍்ரு’ணு வக்ஷ்யாமி நாரத³ ॥ 48॥
(அத²ஸ்தோத்ரம் ।)

ௐ ஹ்ரீம் ஶ்ரீம் க்லீம் வஸுதா⁴யை ஸ்வாஹேத்யநேந
மந்த்ரேண விஷ்ணுநா பூஜிதா புரா ।
ஶ்வேதபங்கஜவர்ணாபா⁴ம் ஶரச்சந்த்³ரநிபா⁴நநாம் ॥ 49॥
சந்த³நோத்க்ஷிப்தஸர்வாங்கீ³ம் ரத்நபூ⁴ஷணபூ⁴ஷிதாம் ।
ரத்நாதா⁴ராம் ரத்நக³ர்பா⁴ம் ரத்நாகரஸமந்விதாம் ॥ 50॥
வஹ்நிஶுத்³தா⁴ம்ஶுகாதா⁴நாம் ஸஸ்மிதாம் வந்தி³தாம் ப⁴ஜே ।
த்⁴யாநேநாநேந ஸா தே³வீ ஸர்வைஶ்ச பூஜிதாப⁴வத் ॥ 51॥
ஸ்தவநம் ஶ‍்ரு’ணு விப்ரேந்த்³ர கண்வஶாகோ²க்தமேவ ச ।
ஶ்ரீநாராயண உவாச -

ஜயே ஜயே ஜலாதா⁴ரே ஜலஶீலே ஜலப்ரதே³ ॥ 52॥
யஜ்ஞஸூகரஜாயே த்வம் ஜயம் தே³ஹி ஜயாவஹே ।
மங்க³ளே மங்க³ளாதா⁴ரே மாங்க³ல்யே மங்க³ளப்ரதே³ ॥ 53॥
மங்க³ளார்த²ம் மங்க³ளேஶே மங்க³ளம் தே³ஹி மே ப⁴வே ।
ஸர்வாதா⁴ரே ச ஸர்வஜ்ஞே ஸர்வஶக்திஸமந்விதே ॥ 54॥
ஸர்வகாமப்ரதே³ தே³வி ஸர்வேஷ்டம் தே³ஹி மே ப⁴வே ।
புண்யஸ்வரூபே புண்யாநாம் பீ³ஜரூபே ஸநாதநி ॥ 55॥
புண்யாஶ்ரயே புண்யவதாமாலயே புண்யதே³ ப⁴வே ।
ஸர்வஸஸ்யாலயே ஸர்வஸஸ்யாட்⁴யே ஸர்வஸஸ்யதே³ ॥ 56॥
ஸர்வஸஸ்யஹரே காலே ஸர்வஸஸ்யாத்மிகே ப⁴வே ।
பூ⁴மே பூ⁴மிபஸர்வஸ்வே பூ⁴மிபாலபராயணே ॥ 57॥
பூ⁴மிபாநாம் ஸுக²கரே பூ⁴மிம் தே³ஹி ச பூ⁴மிதே³ ।
இத³ம் ஸ்தோத்ரம் மஹாபுண்யம் ப்ராதருத்தா²ய ய: படே²த் ॥ 58॥
கோடிஜந்மஸு ஸ ப⁴வேத்³ ப³லவாந்பூ⁴மிபேஶ்வர: ।
பூ⁴மிதா³நக்ரு’தம் புண்யம் லப்⁴யதே பட²நாஜ்ஜநை: ॥ 59॥
பூ⁴மிதா³நஹராத்பாபாந்முச்யதே நாத்ர ஸம்ஶய: ।
அம்பு³வாசீபூ⁴கரணபாபாத்ஸ முச்யதே த்⁴ருவம் ॥ 60॥
அந்யகூபே கூபக²நநபாபாத்ஸ முச்யதே த்⁴ருவம் ।
பரபூ⁴மிஹராத்பாபாந்முச்யதே நாத்ர ஸம்ஶய: ॥ 61॥

பூ⁴மிஸ்தோத்ரம்

பூ⁴மௌ வீர்யத்யாக³பாபாத்³பூ⁴மௌ தீ³பாதி³ஸ்தா²பநாத் ।
பாபேந முச்யதே ஸோऽபி ஸ்தோத்ரஸ்ய பட²நாந்முநே ॥ 62॥
அஶ்வமேத⁴ஶதம் புண்யம் லப⁴தே நாத்ர ஸம்ஶய: ।
பூ⁴மிதே³வ்யா மஹாஸ்தோத்ரம் ஸர்வகல்யாணகாரகம் ॥ 63॥
இதி ஶ்ரீமத்³தே³வீபா⁴க³வதமஹாபுராணே நவமஸ்கந்தே⁴ நவமோऽத்⁴யாய:ஸம்பூர்ண:

॥

